
ԱՄՓՈՓԱԹԵՐԹ

«ԲՅՈՒՋԵՏԱՅԻՆ ԾՐԱԳՐԵՐԻ ԳՆԱՀԱՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԿԱՐԾԻՔՆԵՐԻ
	1. ՀՀ Շիրակի մարզպետի աշխատակազմ
	02.07.2024թ.

	
	01//06087-2024

	Դիտողություններ և առաջարկություններ չկան
	

	2. ՀՀ կենտրոնական ընտրական հանձնաժողով
	03.07.2024թ.

	
	01/11/203-2024

	Դիտողություններ և առաջարկություններ չկան
	

	3. ՀՀ Լոռու մարզպետի աշխատակազմ
	03.07.2024թ.

	
	01/109,4/05454-2024

	Դիտողություններ և առաջարկություններ չկան
	


	4. ՀՀ Արմավիրի մարզպետի աշխատակազմ
	03.07.2024թ.

	
	01/6.1/04924-2024

	Դիտողություններ և առաջարկություններ չկան
	

	5. ՀՀ Սահմանադրական դատարան
	04.07.2024թ.

	
	Ա/0572-2024

	Դիտողություններ և առաջարկություններ չկան
	

	6. ՀՀ ԿԱ միջուկային անվտանգության կարգավորման կոմիտե
	04.07.2024թ.

	
	01/812/955-2024

	Դիտողություններ և առաջարկություններ չկան
	

	7. ՀՀ Հանրային հեռուստառադիոընկերության խորհուրդ
	04.05.2024թ.

	
	01//91-2024

	Դիտողություններ և առաջարկություններ չկան
	

	
8.ՀՀ Սյունիքի մարզպետի աշխատակազմ
	08.07.2024թ.
04/04/1/04846-2024

	Դիտողություններ և առաջարկություններ չկան
	

	9. ՀՀ ներքին գործերի նախարարություն
	08.07.2024թ.

	
	43/6/110884-24

	Դիտողություններ և առաջարկություններ չկան
	

	10. ՀՀ Տավուշի մարզպետի աշխատակազմ
	08.07.2024թ.

	
	01//03137-2024

	Դիտողություններ և առաջարկություններ չկան
	

	11. ՀՀ Գեղարքունիքի մարզպետի աշխատակազմ
	08.07.2024թ.

	
	01//5350-2024

	Դիտողություններ և առաջարկություններ չկան
	

	12. Բարձր տեխնոլոգիական արդյունաբերության նախարարություն
	09.07.2024թ.

	
	01/16.1/5910-2024

	Դիտողություններ և առաջարկություններ չկան
	

	13. ՀՀ Արագածոտնի մարզպետի աշխատակազմ
	09.07.2024թ.

	
	01/8/04265-2024

	Դիտողություններ և առաջարկություններ չկան
	

	14. ՀՀ Կոտայքի մարզպետի աշխատակազմ
	09.07.2024թ.

	
	01/10.1/04794-2024

	Դիտողություններ և առաջարկություններ չկան
	

	15. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	09.07.2024թ.

	
	48.56/23083-2024

	Դիտողություններ և առաջարկություններ չկան
	

	16. Կադաստրի կոմիտե
	09.07.2024թ.

	
	ՍԹ/10925-2024

	Դիտողություններ և առաջարկություններ չկան
	

	17. ՀՀ պետական եկամուտների կոմիտե
	09.07.2024թ.

	
	01/2-1/42593-2024

	1.		Նախագծի նախաբանում կատարված հղումը համապատասխանեցնել «Նորմատիվ իրավական ակտերի մասին» ՀՀ օրենքի 17-րդ հոդվածի 3-րդ մասի պահանջներին՝ հղումը կատարելով «Հայաստանի Հանրապետության բյուջետային համակարգի մասին» ՀՀ օրենքի համապատասխան հոդվածին (մասին),
2.	Նախագծի 1-ին կետով հաստատվող հավելվածի «Բյուջետային ծրագրերի գնահատման կարգ»-ի 3-րդ գլխի 11-րդ կետում «դրանց միջոցառումները» բառերից հետո առաջարկում ենք ավելացնել «բացառությամբ կառավարման ապարատի պահպանման գծով ծախսերը» բառերը, հաշվի առնելով վերջիններիս առանձնահատկությունները:

	Ընդունվել է, կատարվել են անհրաժեշտ խմբագրումները:


Ընդունվել է, կատարվել են անհրաժեշտ խմբագրումները։


	18. ՀՀ Արարատի մարզպետի աշխատակազմ
	10.07.2024թ.

	
	01//04272-2024

	Դիտողություններ և առաջարկություններ չկան
	

	19. ՀՀ հակակոռուպցիոն կոմիտե
	10.07.2024թ.

	
	18-7255-24

	Դիտողություններ և առաջարկություններ չկան
	

	20. ՀՀ մրցակցության պաշտպանության պետական հանձնաժողով
	10.07.2024թ.

	
	ԳԳ/713-2024

	Դիտողություններ և առաջարկություններ չկան
	

	21. Ազգային ժողով
	10.07.2024թ.

	
	1/3113-2024

	1.  «Ընդհանուր դրույթներ» բաժնի 2-րդ կետի «1)»-ին ենթակետի բաշխմանը բառից հետո ավելացնել «և օգտագործմանը» արտահայտությունը:
2. 2-րդ ենթակետի «առաջնահերթությունների» բառից հետո ավելացնել «հստակ սահմանմանը և» արտահայտությունը:
3. 3-րդ կետի «1)»-ին ենթակետում «դատողություններ» բառը փոխարինել  «հետևություններ» բառով։
4. Նույն կետի «2)»-րդ ենթակետում «բացահայտելու» բառը փոխարինել «գնահատելու» բառով։
5. Նույն կետի  «12)»-րդ ենթակետում առաջարկում ենք հանել «արդյունքներն օգտագործողներին» բառերը։
6. «Գնահատման գործընթացի մասնակիցները» բաժնում հստակեցնել 5-րդ կետը, մասնավորապես ովքեր են ենթադրվում այլ պաշտոնյաների կամ մասնագետների ներքո։
7. Նույն բաժնի 6-րդ կետից հանել «արդյունավետորեն» բառը։
8. Նույն բաժնի 7-րդ կետի «5)»-րդ ենթակետը ձևակերպել հետևյալ խմբագրությամբ․ «բացահայտել և լուծումներ առաջադրել գնահատման հետ կապված միջգերատեսչական խնդիրներին»։
9. 3-րդ «Գնահատման գործընթացը» բաժնի 11-րդ կետի առաջին նախադասությունը շարադրել հետևյալ խմբագրությամբ․ «Գնահատման առարկա են հանդիսանում ՀՀ պետական բյուջեի ֆինանսավորմամբ իրականացվող ծրագրերը և միջոցառումները՝ անկախ դրանց ֆինանսավորման մեծությունից և իրականացման տևողությունից։»։
	Հաշվի է առնվել, կատարվել են անհրաժեշտ խմբագրումները։


	22. ՀՀ Նախագահի աշխատակազմ
	10.07.2024թ.

	
	ԱՂ-652-2024

	Դիտողություններ և առաջարկություններ չկան
	

	23. ՀՀ արտաքին գործերի նախարարություն
	11.07.2024թ.

	
	1114/36434-24

	Դիտողություններ և առաջարկություններ չկան
	

	24. Հեռուստատեսության և ռադիոյի հանձնաժողով
	11.07.2024թ.

	
	Ե/01/08/542-24

	Դիտողություններ և առաջարկություններ չկան
	

	25. ՀՀ պաշտպանության նախարարություն
	11.07.2024թ.

	
	ՊՆ/510/7316-2024

	1. նախագծի նախաբանում «Բյուջետային համակարգի մասին» օրենքին տրված հղումը հստակեցման կարիք ունի,	
2. առաջարկում ենք կարգում բյուջետային ծրագրերը տարանջատել 3 խմբի՝ չսկսված, ընթացիկ և ավարտված, և դրանց գնահատման արդյունքներով հստակեցնել ընդունվող որոշումների ձևավաչափերը (դադարեցում, վերաֆինասավորում, շարունակում, կամ այլն), 	










3.պարզ չէ, թե ինչ հետևանք ունի հաշվետվությունը, առաջարկում ենք կարգի 6-րդ բաժնում մանրամասն նկարագրել, թե ինչ առաջարկություններ և եզրակացություններ կարող է այն բովանդակել, օրինակ՝ բացասական, դրական կամ այլ:
	Հաշվի է առնվել, կատարվել են անհրաժեշտ խմբագրումները։
Չի ընդունվել։
Կարգում արդեն իսկ սահմանված են «Մինչ-ծրագրային գնահատում», «Միջանկյալ գնահատում» և «Հետ-ծրագրային գնահատում» հասկացությունները, որոնք սահմանում են ընթացքում կամ այլ փուլերում գտնվող ծրագրերի գնահատման մոտեցումները։ Իսկ դրանց վերաբերյալ որոշումների կայացումը և դրա շրջանակը վերապահված է գնահատման խորհրդին, հաշվի առնելով գնահատման հաշվետվությունում ներառված առաջարկությունները։


Ծրագրերի գնահատումը վերլուծական և խորհրդատվական գործառույթ է լինելու։ Հետևաբար գնահատման հաշվետվությունը պարունակելու է առաջարկներ՝ հիմնված ծրագրերի արդյունավետության և այլ հատկանիշների հստակ մեթոդաբանությամբ վերլուծության և ուսումնասիրության վրա, որոնք կարող են չսահմանափակվել միայն բացասական և դրական եզրահանգումներով։ Կարող են լինել նաև առաջարկություններ, օրինակ, ծրագրի որոշակի դրույթներ շտկելու և դրանց բարելավման գործողությունների ծրագիր մշակելու ուղղությամբ։ Հաշվետվությունների հիման վրա որոշումների կայացումը թողնվելու է Գնահատման խորհրդին, որը գործելու է փոխվարչապետի գլխավորությամբ, որն այժմ էլ ունի լիազորություններ իրականացվող կամ մշակվող ծրագրերի վերաբերյալ հանձնարարականներ տալու մասով։

	26. ՀՀ Վայոց ձորի մարզպետի աշխատակազմ
	11.07.2024թ.

	
	01/13.2/4604-2024

	Դիտողություններ և առաջարկություններ չկան
	

	27. ՀՀ հանրային ծառայությունները կարգավորող հանձնաժողով
	12.07.2024թ.

	
	ԳԲ/35․3-Մ2-2/3174-2024

	Դիտողություններ և առաջարկություններ չկան
	

	28. Կրթության, գիտության, մշակույթի և սպորտի նախարարություն
	12.07.2024թ.

	
	01/21/20867-2024

	1. 3-րդ կետի 1-ին ենթակետում գնահատում սահմանման մեջ «հավաքագրում» բառից հետո ավելացնել «, ուսումնասիրություն» բառը,
2. 3-րդ կետի 9-րդ ենթակետում պարզաբանման կարիք ունի «հիմնական» բառը, քանի որ 7-րդ կետում արդեն իսկ սահմանված են գնահատման խորհրդի հիմնական գործառույթները,
3. 3-րդ կետի 3-րդ ենթակետի՝ «Նախնական գնահատում» սահմանումը  առաջարկվում է հստակեցնել, քանի որ   «5․ Գնահատման իրականացումը» բաժնի 21-րդ կետում անդրադարձ չկա գործող Ծրագրերում առաջարկվող հիմնարար փոփոխություններին․
4. 3-րդ կետում որպես հասկացություններ սահմանել «Արտահերթ գնահատումը» ( 15-րդ կետում անդրադարձ է կատարվում վերջինիս), «Լրացուցիչ գնահատումը» (7-րդ կետ) և «Հետգնահատումը» (կարգի տարբեր կետերում անդրադարձ է կատարվում վերջինիս),
5. տարընթերցումներից խուսափելու նպատակով հստակեցնել լրացուցիչ և արտահերթ գնահատման իրականացման գործընթացներին վերաբերվող դրույթները, քանի որ 7-րդ կետի  2-րդ ենթակետի համաձայն գնահատման խորհուրդը նախաձեռնում է լրացուցիչ գնահատումներ, իսկ 15-րդ կետում նույն գնահատման խորհրդի կողմից նախատեսված է արտահերթ գնահատումներ,
6. հստակեցնել «Միջանկյալ գնահատում» սահմանումը, քանի որ 22-րդ կետում անդրադարձ է կատարվում միջանկյալ գնահատմանը՝ որպես «(ներառյալ ցիկլիկ կրկնվող) և համեմատաբար երկարատև (ամբողջական)» գնահատում, 
7. 21-րդ կետով (Յուրաքանչյուր առանձին Ծրագրի Նախնական գնահատման վերաբերյալ որոշումն ընդունում է ՀՀ ֆինանսների նախարարը։ Նախնական գնահատումներն իրականացնում է Գնահատման ստորաբաժանումը։ Նախնական գնահատման հաշվետվությունը հաստատում է ՀՀ ֆինանսների նախարարը։ ՀՀ ֆինանսների նախարարությունը Նախնական գնահատման հաշվետվությունները ներկայացնում է նաև Գնահատման խորհուրդ՝ ի գիտություն։ Գնահատման խորհրդում նախնական գնահատումների հաշվետվությունների հետագա քննարկումներ չեն իրականացվում) նախատեսված է նախնական գնահատման վերաբերյալ որոշման ընդունման, հաշվետվության հաստատման և հետագա գործընթացների հետ կապված կարգավորումներ, մինչդեռ 7-րդ կետի 4-րդ ենթակետով Գնահատման խորհրդի գործառույթներով սահմանված է որոշումների ընդունման իրավասություն՝ «4) հաստատել Գնահատման հաշվետվությունները և գնահատման արդյունքներով կայացնել համապատասխան որոշումներ»,
8. հստակեցնել Գնահատման խորհրդի առավելագույն քանակը,
9. «6․ Գնահատման հաշվետվություն» բաժնի 28-րդ կետի «10 աշխատանքային օրվա ընթացքում» բառերը շարադրել «մեկ ամսյա ժամկետում» բառերով,
10. 8-րդ կետի 5-րդ ենթակետում «լրամշակել» բառից առաջ ավելացնել «ըստ անհրաժեշտության» բառերը,
11. 14-րդ կետում «այդ թվում ռիսկայնությունը որոշող չափանիշների ընդհանուր նկարագիրը» բառերից հետո լրացնել «հաշվի առնելով ոլորտային առանձնահատկությունները»։
12. Տարընթերցումներից խուսափելու նպատակով պարզաբանման կարիք ունի 19-րդ կետում նշված «Տեխնիկապես բարդ և (կամ) նեղ մասնագիտացում պահանջող գնահատումները» բառակապակցությունը կամ նախատեսել սահմանումների մեջ։
13. Իրականացնել բյուջետային ծրագրի գնահատման փորձնական փուլ:
	Ընդունվել է, կատարվել են անհրաժեշտ խմբագրումները։
Ընդունվել է, կատարվել են անհրաժեշտ խմբագրումները։

Ընդունվել է, կատարվել են անհրաժեշտ խմբագրումները։


Ընդունվել է, կատարվել են անհրաժեշտ խմբագրումները։



Ընդունվել է, կատարվել են անհրաժեշտ խմբագրումները։


Չի ընդունվել, քանի որ «Միջանկյալ գնահատում» հասկացության պարզաբանումը 23-րդ կետում բավարար չափով պատկերացում տալիս է այդ տեսակի գնահատման տրամաբանության վերաբերյալ։
Ընդունվել է, Նախագծում կատարվել են անհրաժեշտ խմբագրումները և հստակեցվել է Նախնական գնահատման իրականացման կարգը։









Ընդունվել է, կատարվել են անհրաժեշտ խմբագրումները։
Ընդունվել է, կատարվել են անհրաժեշտ խմբագրումները։
Ընդունվել է, կատարվել են անհրաժեշտ խմբագրումները։

Ընդունվել է, կատարվել են անհրաժեշտ խմբագրումները։

Ընդունվել է ի գիտություն։

	29. ՀՀ Քաղաքաշինության կոմիտե
	12.07.2024թ.

	
	01/18/10274-2024

	1)  խմբագրել Նախագծի կարգի՝ 3-րդ կետի 6-րդ ենթակետը՝ հաշվի առնելով, որ  ՀՀ իրավական այլ ակտերը ևս ՀՀ օրենսդրության մաս են կազմում:
2) Հաշվի առնելով, որ ՀՀ պետական բյուջեից ֆինանսավորվող ծրագրեր և միջոցառումներ իրականացվում են նաև ՀՀ ֆինանսների նախարարության կողմից, Նախագծով սահմանված ընթացակարգը՝ շահերի բախումը բացառելու տեսանկյունից,  հստակեցման կարիք ունի: 

	Ընդունվել է, կատարվել են անհրաժեշտ խմբագրումները։
Չի ընդունվել։ 
Գնահատման ստորաբաժանումը, լինելով ՖՆ կազմում, անկախ է լինելու ծրագրեր և միջոցառումներ իրականացնող ստորաբաժանումներից, իսկ գնահատման հաշվետվությունները ներկայացվելու են Գնահատման խորհրդին՝ էլ ավելի բարձրացնելով գնահատման գործառույթի անկախությունը։ 
Բացի այդ, ներկայումս ՖՆ-ում արդեն իսկ առկա են շահերի բախումը բացառող համակարգերը՝ հաշվի առնելով այն, որ ներկայումս ՖՆ-ի կողմից իրականացվող միջոցառումների բյուջետավորումը, դրանց ֆինանսական վերահսկողությունը և այլ կարևոր գործառույթներ նույնպես իրականացվում է ՖՆ ներսում՝ համապատասխան ստորաբաժանումների կողմից։

	30. Կոռուպցիայի կանխարգելման հանձնաժողով
	15.07.2024թ.

	
	01/2091-2024

	1. Նախագծի նախաբանում հղում է կատարված «Հայաստանի Հանրապետության բյուջետային համակարգի մասին» օրենքում փոփոխություն և լրացում կատարելու մասին» Հայաստանի Հանրապետության օրենքի համապատասխան դրույթին, առաջարկվում է «Նորմատիվ իրավական ակտերի մասին» օրենքի 18-րդ հոդվածի 3-րդ մասով սահմանված իրավակարգավորման  համաձայն՝ նախաբանում հիշատակել տվյալ օրենքի լրիվ անվանումը «Հայաստանի Հանրապետության բյուջետային համակարգի մասին» օրենքում փոփոխություն և լրացում կատարելու մասին այլ օրենքների հետ շփոթություն չառաջացնելու նպատակով՝ մասնավորապես նշելով նաև տվյալ օրենքի ընդունման տարին, ամիսը, ամսաթիվը, հերթական համարը:
2. Նախագծի հավելվածի 3-րդ կետի 7-րդ ենթակետում առաջարկվում է «աշխատակից,» բառը փոխարինել «աշխատակից և» բառերով՝ պետական բյուջեի ֆինանսավորմամբ իրականացվող ծրագրերի և միջոցառումների գնահատման գործընթացի անաչառության, տվյալ պարագայում միայն Ֆինանսների նախարարության աշխատակցի կողմից այն իրականացնելու հնարավորություն նախատեսող իրավակարգավորումը բացառելու նպատակով: Այս կերպ, գտնում ենք, որ ապահովվում է նախագծի նույն դրույթով թվարկված՝ հրավիրված մասնագետի կամ փորձագետի կամ գնահատման նպատակով ընտրված կազմակերպության պարտադիր մասնակցությունը գնահատման գործընթացին:







3. Նախագծի հավելվածի 26-րդ կետում «ավարտելուց հետո» բառերից հետո առաջարկվում է ամրագրել որոշակի ժամկետ՝ սահմանելով Գնահատման հաշվետվության նախնական տարբերակի կազմման ժամկետային սահմանափակում:
4. Նախագծի հավելվածի 29-րդ կետում ևս առաջարկվում է ամրագրել ժամկետներ՝ նախատեսելով Գնահատման խորհրդի կողմից գնահատման հաշվետվությունն ընդունելու կամ լրամշակման ուղարկելու, ինչպես նաև լրամշակված հաշվետվությունը Գնահատման խորհուրդ կրկին ներկայացնելու համար ժամկետային սահմանափակումներ:
	Ընդունվել է, կատարվել են անհրաժեշտ խմբագրումները։








Ընդունվել է մասամբ։ Գնահատման գործառույթի առկայությունը անհրաժեշտ է կառավարությանը՝ իրականացվող կամ նախատեսվող ծրագրերի վերաբերյալ առավել հիմնավոր որոշումների կայացման համար։ Այս առումով, արտաքին մասնագետներ հրավիրելու պարտադիր պահանջը էապես կբարդացնի գործընթացը, քանի որ արտաքին մասնագետը ևս կարող է ունենալ իր շահերը, ինչը բացառելը բավական դժվար կլինի։ Միևնույն ժամանակ, առանձին ծրագրերի մասով, որոնց գնահատումը պահանջում է մասնագիտական խորը գիտելիքների և/կամ փորձի առկայություն, Նախագծով նախատեսվում է արտաքին մասնագետների ներգրավման հնարավորությունը և այդ մասով կարգում կատարվել են լրացուցիչ հստակեցումներ։


Ընդունվել է, կատարվել են անհրաժեշտ խմբագրումները։


Ընդունվել է, կատարվել են անհրաժեշտ խմբագրումները։

	31. ՀՀ մարդու իրավունքների պաշտպան
	15.07.2024թ.

	
	01/13.4/3126-2024

	Դիտողություններ և առաջարկություններ չկան
	

	32. Էկոնոմիկայի նախարարություն
	15.07.2024թ.

	
	01/13893-2024

	1. [bookmark: _Hlk171672000]Առաջարկվում է Նախագծի առաջին պարբերության «օրենքի 3-րդ հոդվածի 2-րդ մասին համապատասխան» բառերից առաջ լրացնել «Հայաստանի Հանրապետության 2024 թվականի հուլիսի 7-ի ՀՕ-289-Ն» բառերը,
2. [bookmark: _Hlk171697039]Նախագծով հաստատվող Հավելվածի (այսուհետ՝ Հավելված) «Ընդհանուր դրույթներ» բաժնի 3-րդ կետում սահմանել «արդյունքայնություն» և «արդյունավետություն» հասկացությունները,
3. Հավելվածի 1-ին մասի 3-րդ կետի 8-րդ ենթակետով սահմանվում է «Գնահատող խումբ» հասկացությունը, սակայն չի սահմանվում Գնահատող խմբի կազմը,
4. Հավելվածի 2-րդ մասի 9-րդ կետի 1-ին ենթակետով սահմանել դրույթ՝ համաձայն որի գաղտնի տեղեկություններին հասանելիության թույլտվության իրավունքը պետք է իրականացվի 2023 թվականի մարտի 1-ի «Պետական գաղտնիքի մասին» ՀՕ-49-Ն օրենքին համապատասխան (մասնավորապես՝ 20-րդ հոդվածին համապասխան),



5. Հավելվածի 2-րդ մասի 9-րդ կետի 2-րդ ենթակետում առաջարկում ենք հանել «շահառու անձանց» բառերը,



6. Ընդհանուր առմամբ Նախագծի վերաբերյալ առաջարկում ենք սահմանել և նախատեսել այնպիսի գործիքակազմով գործառույթ, ինչը կնպաստի Ծրագրերի իրականացման արդյունավետության բարձրացմանը, նպատակային օգտագործմանը և Ծրագիրն իրականացնող մարմինների և շահառու անձանց աջակցության ցուցաբերմանը:

	Ընդունվել է, կատարվել են անհրաժեշտ խմբագրումները։

Ընդունվել է, կատարվել են անհրաժեշտ խմբագրումները։

Ընդունվել է, կատարվել են անհրաժեշտ խմբագրումները։

Նախագծի նշված մասում գրված է «օրենքով սահմանված դեպքերում և կարգով» արտահայտությունը, ինչը նշանակում է, որ գործընթացը պետք է իրականացվի ՀՀ օրենսդրությանը, այդ թվում «Անձնական տվյալների պաշտպանության մասին» ՀՀ օրենքի պահանջներին։ Հետևաբար Նախագծում լրացուցիչ կարգավորման կարիք չկա։
Չի ընդունվել, քանի որ պատշաճ գնահատում իրականացնելու համար անհրաժեշտ է լինելու ստանալ տեղեկատվություն նաև ծրագրերի շահառուներից։

Ընդունելի է, նախագիծը կառուցված է հենց այդպիսի տրամաբանությամբ։

	33. ՀՀ հաշվեքննիչ պալատ
	15.07.2024թ.

	
	ՀՊԵ/01/436-2024

	Նախագծում առկա են որոշ ռիսկեր, մասնավորապես․
1. առկա չեն գնահատման մեթոդաբանությունը և դրա իրագործմամբ գնահատման որակը երաշխավորող՝ ընթացակարգեր, կառուցակարգեր, հակակշիռների և զսպումների ներինստիտուցիոնալ մեխանիզմներ նախատեսող դրույթներ, 







2. գնահատող խորհրդի կազմի անորոշ լինելու պարագայում, հստակեցված չեն չափանիշները, որոնք կբացառեն շահերի բախման առաջացումը և կերաշխավորեն գնահատող խորհրդի անդամի անկախությունը, օրինակ այն դեպքում, երբ նա բյուջետային գործընթացի շրջանակում մասնակցել է գնահատման առարկայի վերաբերյալ որոշումների կայացմանը,
3. որոշակիացված չեն «գնահատող»‑ին ներկայացվող մասնագիտական որակավորման և էթիկայի պահանջները։

Համանման դեպքերում, միջազգային գործելակերպում ընդունված է սահմանել՝ գնահատում իրականացնողների և գնահատման արդյունքների վերաբերյալ որոշում կայացնողների համար էթիկայի կանոններ (ի լրումն հանրային ծառայողների և հանրային պաշտոն զբաղեցնող անձանց համար սահմանված ընդհանուր կանոնների), դրանց պահպանման նկատմամբ հսկողության մեխանիզմներ (անկախության հայտարարագրում, դրա ապահովումը հսկելու մեխանիզմներ, շահերի բախման դեպքում բացարկի պարտավորություն և այլն)՝ գնահատման արդյունքների անաչառությունը երաշխավորելու նպատակով։ Տվյալ դեպքում այսպիսի մոտեցման կիրառությունը, հավանաբար, անհրաժեշտ է՝ հատկապես, որ «Բյուջետային համակարգի մասին» օրենքում անաչառությունը ճանաչվել է որպես գնահատմանը վերաբերող պահանջ։
Բացի վերոնշյալից, հաշվի առնելով այն հանգամանքը, որ բյուջետային ծրագիրը պետական քաղաքականությունների իրագործման փուլերից (քաղաքական նպատակի ձևակերպումից մինչև հաշվետվություն և գնահատում) մեկում կիրառվող գործիքներից մեկն է և քաղաքականությունների համար շարունակում են պատասխանատու մնալ պետական կառավարման մարմինները, հստակեցման կարիք ունի այն հարցը, թե ինչպե՞ս են կարգավորվելու բյուջետային ծրագրերի մշակման, իրականացման, ներկայացման, գնահատման համար պատասխանատու պետական մարմնի և Նախագծով նախատեսվող ինստիտուտի իրավունքների ու պարտավորությունների բաշխմանը վերաբերող հարցը։

Նախագծով առաջարկվող կարգի առանձին դրույթների առնչությամբ պարզաբանման կարիք ունեն հետևյալ հարցերը․
1. 1-ին կետով սահմանվող առարկայի գնահատում կարող է իրականացվել նաև ներքին աուդիտի («Ներքին աուդիտի մասին» օրենքի 2‑րդ հոդվածի 2‑րդ կետ, 4‑րդ հոդված) և/կամ այլ պետական գործառույթի շրջանակում։
Ինչպե՞ս են կարգավորվելու այդ դեպքերում ծագող հարաբերությունները։





2. 2-րդ կետի 1) ենթակետով, ըստ էության, Ֆինանսների նախարարությանը լիազորություն է վերապահվում միջամտել ոլորտային պետական կառավարման մարմինների ապագա Ծրագրերի բովանդակությանը (․․․ շտկումներ անել ապագա Ծրագրերի, պետական քաղաքականության և ռազմավարությունների իրականացման մեջ)։
Պետական քաղաքականության իրականացմանը միջամտելու արդյունքում, տվյալ ոլորտի պատասխանատու պետական կառավարման մարմինը շարունակելու՞ է մնալ քաղաքականության պատասխանատու, թե Ֆինանսների նախարարությունը՝ քաղաքականության իրականացման բոլոր փուլերում կիրառվող բոլոր գործիքներից միայն մեկի վրա ազդեցությամբ, դառնալու է համապարտ պատասխանատու քաղաքականության իրականացման վերջնարդյունքի համար։
3. 3-րդ կետի 2-րդ ենթակետով ներդրվում է մոնիտորինգ հասկացություն։
Ի՞նչ նպատակ է հետապնդում այն, նկատի ունենալով, որ Կարգի նախագծում այլևս չի օգտագործվում։
4. 3-րդ կետի 1)-ին ենթակետում գնահատման սահմանումը ներառում է միայն արդյունքայնությունը և արդյունավետությունը։
Ի՞նչ է նկատի առնված նույն կետի 13) ենթակետում՝ «արդյունքայնությունը, արդյունավետությունը և այլն» անորոշ ձևակերպմամբ և ի՞նչ դատողությամբ է գնահատվելու ծրագրի ուղղության բովանդակային լինելու հանգամանքը։
5. 9-րդ կետի 1)-ին ենթակետով սահմանվում է հնարավոր հասցեատերերի ընդգրկուն շրջանակ՝ «․․․ պահանջել և ստանալ Ծրագիրն իրականացնող մարմնի կամ այլ անձանց տրամադրության տակ գտնվող և գնահատմանն առնչվող բոլոր տեղեկությունները ․․․», իսկ նույն կետի 3)-րդ ենթակետով՝ «անհրաժեշտ տեղեկատվության բացակայության դեպքում երրորդ անձանցից և շահառուներից պահանջել բյուջետային ծրագրերի կատարմանն առնչվող տեղեկություններ ․․․»։ Կարգում ձևակերպված «շահառու» հասկացության սահմանման պարագայում ի՞նչ իրավական հիմնավորմամբ է հնարավոր վերջիններից պահանջել որևէ տեղեկատվություն։
Նկատի ունենալով, որ միջազգայնորեն ընդունված և ՀՀ‑ում գործող ներքին աուդիտի կարգավորումներով, ըստ էության, վերը նկարագրված բազմաթիվ հարցեր համակարգված հասցեագրվում են, ինչպես նաև այն, որ թե՛ Նախագիծը, թե՛ ներքին աուդիտը կոչված են ծառայելու պետական մարմինների գործունեության արդյունքի մեծացմանը և բարելավմանը, առաջարկում ենք քննարկել Նախագծի կարգավորումները ներքին աուդիտի համակարգին ներդաշնակեցնելու և ներքին աուդիտի առաջադրանքներն ու դրանց արդյունքները բյուջետային ծրագրերի գնահատման նպատակով լիարժեքորեն օգտագործելու նպատակահարմարությունը։
	
Մեթոդաբանությունը առկա է, կարգում հստակեցվել է դրա ընդունման կարգը։ Վերջինս նաև սահմանում է գնահատումների որակը երաշխավորող կառուցակարգեր և այլ մեխանիզմներ։ 
Գնահատման գործառույթը լինելու է վերլուծական և խորհրդատվական գործառույթ, իսկ Գնահատման արդյունքների հիման վրա ծրագրերի վերաբերյալ որոշումները կայացվելու են Գնահատման խորհրդի կողմից։

Ընդունվել է, կատարվել են անհրաժեշտ խմբագրումները։ Խորհրդի կազմը հստակեցվել է։



Գնահատողին ներկայացվող պահանջները սահմանվելու են պաշտոնի անձնագրով։

Ընդունվել է, կարգում ներառվել է գնահատման սկզբունքները սահմանող բաժին, իսկ Էթիկայի կանոնների մասով դրույթներ կպարունակվեն գնահատման մեթոդաբանությունում։







ՖՆ-ում գնահատման գործառույթը խորհրդատվական բնույթ է կրելու, իսկ որոշումների կայացումը տեղի է ունենալու Գնահատման խորհրդի կողմից՝ փոխվարչապետի մակարդակով, հետևաբար ոլորտային քաղաքականությանը վերաբերող պատասխանատվության տեսանկյունից ներկա իրավիճակի համեմատ էական փոփոխություն չի ենթադրվում։



Չի ընդունվել։ Ըստ «Ներքին աուդիտի մասին» օրենքի 4-րդ հոդվածի՝ «Ներքին աուդիտի են ենթարկվում կազմակերպության գործունեության ֆինանսական կառավարմանը, հսկողությանն առնչվող բոլոր գործառույթները», ինչը նշանակում է, որ Ներքին աուդիտն ուղղված է ֆինանսական կառավարման և հսկողությանն համակարգերի գործառույթներին՝ էականորեն տարբերվելով Գնահատման գործառույթից։

Չի ընդունվել։ ՀՀ ՖՆ կողմից գնահատման գործառույթի իրականացումը կրելու է վերլուծական և խորհրդատվական բնույթ, իսկ որոշումները կայացվելու են Գնահատման խորհրդի կողմից։ Հետևաբար ՖՆ-ն ոլորտային պետական կառավարման մարմինների ապագա Ծրագրերի բովանդակությանը միջամտելու իրավասություն չի ստանձնում։






Մոնիտորինգ հասկացությունը հանվել է Նախագծից։

Ընդունվել է, Կարգում ներառվել են արդյունքայնության և արդյունավետության սահմանումները։ «Եվ այլն» ձևակերպումը հանվել է։


Ծրագրերի շահառուներից տեղեկատվություն ստանալու իրավական երաշխիք չկա, սակայն չկա նաև շահառուներից տեղեկատվություն ստանալու որևէ իրավական արգելք։ Հետևաբար, մնան դրույթի սահմանումը անհրաժեշտ է՝ ՖՆ գնահատող ստորաբաժանման կողմից գնահատվող ծրագրի վերաբերյալ տեղեկատվության հնարավոր աղբյուրների շրջանակը սահմանելու համար։

Չի ընդունվել։ Ներքին աուդիտի և Գնահատման գործառույթի միջև տարբերություններին անդրադարձ է կատարվել նախորդ կետում։ Դրանք ծառայում են տարբեր նպատակների և ունեն տարբեր մեթոդաբանություններ, հետևաբար դրանց մեկտեղումը նպատակահարմար չէ, ինչպես նաև չի համապատասխանում  միջազգային փորձին։

	34. ՀՀ տարածքային կառավարման և ենթակառուցվածքների նախարարություն
	15.07.2024թ.

	
	ԳՍ/23.1/22194-2024

	Նախագծում առկա են մի շարք պարզաբանման ենթակա հարցեր․
1. Մասնավորապես, Նախագծում նշվում է, որ այն միտված է  կանոնակարգելու պետական բյուջեի ֆինանսավորմամբ իրականացվող ծրագրերի և միջոցառումների գնահատման գործընթացի հետ կապված հարաբերությունները, մինչդեռ, նկատի ունենալով բյուջետային ծրագրերի գնահատումների ընդգրկուն շրջանակը, չի հստակեցվում արդյո՞ք գնահատումները վերաբերելի են միայն բյուջետային ծրագրերի արդյունքայնության և արդյունավետության գնահատումներին, թե՞ այդ գնահատումներն ընդգրկելու են նաև համապատասխանության, հասցեականության, շահառուների վրա ազդեցությունների շրջանակը: 
2. Բացի այդ, Նախագծում բացակայում է նաև ծրագրերի գնահատումների իրականացման համար անհրաժեշտ մեթոդաբանության վերաբերյալ համապատասխան դրույթները, չեն նշվում նաև ծրագրերի գնահատման վերջնարդյունքում ազդեցության/հետևանքի վերաբերյալ համապատասխան տեղեկությունները (պայմանականորեն բացասական գնահատված  այդ ծրագրերն արդյո՞ք  հանգեցնելու են  ոլորտային քաղաքականության կամ ծրագրերի վերանայումների): 
3. Միաժամանակ Նախագծում սահմանվում է պաշտոնական պարտականությունները կատարելու ընթացքում գնահատողի իրավունքները և պարտականությունները, մինչդեռ ծրագիրն իրականացնող մարմնի իրավունքների և պարտականությունների վերաբերյալ համապատասխան տեղեկությունները բացակայում են:




4. Հարկ ենք համարում նշել, որ ՀՀ կառավարության 09.02.2023թ. N175-Ն որոշմամբ հաստատված՝ «Հանրային ներդրումային ծրագրերի վերհանման, մշակման, գնահատման և առաջնահերթությունների որոշման» կարգի 37-րդ կետի համաձայն նախատեսվում է հանրային ներդրումային ծրագրերի գնահատում, որն իրականացնում է ՀՀ էկոնոմիկայի նախարարությունը, իսկ Նախագծի 1-ին գլխի 3-րդ կետի 3-րդ ենթակետով նախատեսվում է նոր Ծրագրերի նախնական գնահատում, որը պետք է իրականացնի ՀՀ ֆինանսների նախարարությունը: Հետևաբար՝ տարընթերցումից խուսափելու համար առաջարկում ենք հստակեցնել Նախագծով կանոնակարգվող՝ ՀՀ պետական բյուջեի ֆինանսավորմամբ իրականացվող ծրագրերի և միջոցառումների շրջանակը: 


5.Միաժամանակ Նախագծի նախաբանում կատարվող հղման մեջ անհրաժեշտ է ավելացնել «Հայաստանի Հանրապետության բյուջետային համակարգի մասին» օրենքում փոփոխություն և լրացում կատարելու մասին» ՀՀ օրենքի տարեթիվը և համարը:

	
Ընդունելի է։ Նախագծում ներառվել են արդյունքայնության և արդյունավետության սահմանումները, որոնք հստակեցնում են գնահատման շրջանակը։





Ընդունելի է։ Ծրագրերի գնահատման մեթոդաբանության մշակման և ընդունման վերաբերյալ անհրաժեշտ դրույթները ներառվել են։




Չի ընդունվել։ Գնահատման գործընթացում ծրագիրն իրականացնող մարմնի իրավունքներն ու պարտականությունները հիմնականում վերաբերում են գնահատվող ծրագրերի վերաբերյալ տեղեկատվության տրամադրմանը, ինչի վերաբերյալ Նախագծում առկա են անհրաժեշտ դրույթները։

Ընդունվել է։ Նախագծում կատարվել են համապատասխան փոփոխություններ, որոնց միջոցով հստակեցվել է, որ ՀՀ կառավարության 09.02.2023թ. N175-Ն որոշմամբ հաստատված՝ «Հանրային ներդրումային ծրագրերի վերհանման, մշակման, գնահատման և առաջնահերթությունների որոշման» կարգի շրջանակներում գտնվող ծրագրերը դուրս են Գնահատման գործառույթի տիրույթից։



Ընդունվել է, կատարվել են անհրաժեշտ խմբագրումները։

	35. Շրջակա միջավայրի նախարարություն
	16.07.2024թ.

	
	1/01.3/7597-2024

	Դիտողություններ և առաջարկություններ չկան
	

	36. ՀՀ վիճակագրական կոմիտե
	16.07.2024թ.

	
	ՎԿ/2-01/1270-2024

	Դիտողություններ և առաջարկություններ չկան
	

	37. ՀՀ առողջապահության նախարարություն
	16.07.2024թ.

	
	ԱԱ/06.1/20722-2024

	Դիտողություններ և առաջարկություններ չկան
	

	38. Պետական վերահսկողական ծառայություն
	16.07.2024թ.

	
	Ե/1704-24

	1. Նախագծի նախաբանում որպես իրավական ակտի ընդունման իրավական հիմք նշված է ««Հայաստանի Հանրապետության բյուջետային համակարգի մասին» օրենքում փոփոխություն և լրացում կատարելու մասին» օրենքը, մինչդեռ անհրաժեշտ է հղում կատարել մայր փաստաթղթին, այն է՝ «Հայաստանի Հանրապետության բյուջետային համակարգի մասին» օրենքի համապատասխան դրույթին:
1. «Պետական վերահսկողական ծառայության մասին» օրենքի 5-րդ հոդվածի 1-ին մասի 1-ին կետի բ. և գ. ենթակետերի համաձայն՝ ՀՀ պետական վերահսկողական ծառայությունը (այսուհետ՝ Ծառայություն) պետական կառավարման համակարգի մարմիններում և պետական հիմնարկներում իրականացնում է ուսումնասիրություններ դրանց գործունեության օրինականության և արդյունավետության վերահսկողության, պետական միջոցների կառավարման և ձևավորման արդյունավետության և օրինականության վերահսկողության նպատակներով, իսկ 6-րդ հոդվածի 5-րդ մասի համաձայն՝ Ծառայության կողմից վարչապետին և վերահսկվող օբյեկտներին ներկայացվում են առաջարկություններ՝ գործունեության արդյունավետության բարձրացման, առկա բացթողումների և թերությունների վերացման վերաբերյալ: 




Վերոնշյալի առնչությամբ հարկ ենք համարում նշել, որ Նախագծի հավելվածի 3-րդ կետի 1-ին ենթակետով նախատեսվող «Գնահատում՝ (...) ծրագրերի արդյունավետության վերաբերյալ դատողություններ իրականացնելու նպատակով, 22-րդ կետով նախատեսվող «(...) գնահատումները նպատակ ունեն գնահատելու նման ծրագրերի արձանագրված արդյունքներն ու արդյունավետությունը (...)», 23-րդ կետով նախատեսվող՝ «Ավարտական գնահատումները նպատակ ունեն գնահատելու Ծրագրերի իրականացման վերջնարդյունքները, դրանց ապահովման արդյունավետությունը», ինչպես նաև 30-րդ և 31-րդ կետերով նախատեսվող հետգնահատման հսկողության գործընթացի վերաբերյալ դրույթները խաչվում են Ծառայության՝ վերը նշված գործառույթների հետ: Այնինչ, հարկ է նկատի ունենալ, որ շրջանառության մեջ է դրված ««Պետական վերահսկողական ծառայության մասին» օրենքում փոփոխություն կատարելու մասին» օրենքի և հարակից օրենքների նախագծերը, որոնց մշակման նպատակն է եղել, ի թիվս այլնի, խուսափել Ֆինանսների նախարարության և Ծառայության լիազորությունների համընկնումից:
Ուստի գտնում ենք՝ Նախագիծն այս համատեքստում ունի լրացուցիչ քննարկման կարիք: 






1. Առաջարկում ենք Նախագծի հավելվածի 2-րդ կետի 2-րդ ենթակետից հանել «սահմանափակ» բառը, քանի որ իմաստային առումով ենթադրվում է, որ առավել մեծ օգուտներ ապահովող ծրագրերին պետք է հատկացվեն սահմանափակ բյուջետային ռեսուրսները:
1. Առաջարկում ենք Նախագծի հավելվածի 3-րդ կետի 6-րդ ենթակետում «միավոր» բառը փոխարինել «ստորաբաժանում» բառով, 7-րդ ենթակետում «նախարարության» բառից հետո ավելացնել «գնահատման ստորաբաժանման» բառերը, ինչպես նաև ավելացնել նոր ենթակետ՝ «հետգնահատումային հսկողություն» հասկացության վերաբերյալ:
1. Առաջարկում ենք Նախագծի հավելվածի 7-րդ կետի 2-րդ ենթակետում «գնահատումներ» բառից հետո ավելացնել «՝ տարեկան հաստատված գնահատման ծրագրերում անհրաժեշտ փոփոխություններ կատարելուց հետո.» բառերը:
1. Կարծում ենք, որ Նախագծի հավելվածի 9-րդ կետի 2-րդ ենթակետի անհրաժեշտությունն առկա չէ, քանի որ բյուջետային ծրագրերի գնահատումների համար հսկողություն կամ աուդիտ իրականացնող մարմինների հաշվետվությունների և եզրակացությունների կարիքը չկա: 
1. Նախագծի հավելվածի 9-րդ կետի 4-րդ ենթակետում անհրաժեշտ է հստակեցնել «տեղեկացված նեկայացուցիչներ» հասկացությունը՝ նկատի ունենալով, որ որոշակի չէ անձանց շրջանակն ում հետ պետք է իրականացվեն նշված հանդիպումները: 







1. Նախագծի մի շարք դրույթներ լիազորում են Ֆինանսների նախարարին ընդունելու իրավական ակտեր, օրինակ՝ 19-րդ, 25-րդ, 31-րդ կետերով: Մինչդեռ, անհրաժեշտ է հստակեցնել նշված իրավական ակտերի բնույթը՝ նկատի ունենալով, որ ենթաօրենսդրական նորմատիվ իրավական ակտի հիման վրա կարող են ընդունվել միայն լոկալ կամ անհատական բնույթի իրավական ակտեր:
	Ընդունվել է, կատարվել են անհրաժեշտ խմբագրումները։



Պետական վերահսկողական ծառայության (ՊՎԾ) կողմից իրականացվող վերահսկողությունը և գնահատման գործառույթը, որն իրականացվելու է ՖՆ կողմից, էականորեն տարբերվում են իրենց տրամաբանությամբ, նպատակներով և մեթոդներով։ Մասնավորապես, պետական վերահսկողական ծառայության հիմնական նպատակը վերահսկողության իրականացումն է, մինչդեռ գնահատումը լինելու է վերլուծական և խորհրդատվական գործառույթ։ Այս տարբերությունը էականորեն հեռվացնում է գնահատման գործառույթի գաղափարախոսությունը ՊՎԾ գործառույթներից։

Գնահատումը ուղղված է լինելու ինչպես իրականացվող, այնպես էլ մշակվող և ավարտված ծրագրերի՝ նպատակ ունենալով ոչ թե վերահսկել, այլ վերլուծել, գնահատել և բացահայտել ծրագրի արդյունավետությունը, արդյունքայնությունը, ինչպես նաև դրա ազդեցությունները, կայունությունը, համապատասխանությունը և այլ կարևոր հատկանիշներ։ 
Բացի այդ, գնահատման գործառույթը լինելու է համակարգված՝ հիմնված լինելով ծրագրերի գնահատման վրա, մինչդեռ ՊՎԾ գործառույթները իրականացվում են առանձին հանձնարարականների հիման վրա՝ կենտրոնանալով վերահսկվող օբյեկտի՝ պետական մարմնի գործունեության վերահսկման վրա (ՊՎԾ մասին օրենք, հոդված 6, կետ 1)։ 
Հետևաբար, կարծում ենք Նախագծով նախատեսվող գործառույթի և ՊՎԾ գործառույթների մեջ առկա են սկզբունքային տարբերություններ և դրանք որևէ կերպ չեն խաչվում։

Ընդունվել է, կատարվել են անհրաժեշտ խմբագրումները։


Ընդունվել է, կատարվել են անհրաժեշտ խմբագրումները:
«Հետգնահատումային հսկողություն» մասով նախագծում առկա է առանձին բաժին։

Ընդունվել է, կատարվել են անհրաժեշտ խմբագրումները:

Չի ընդունվել։ Գնահատման գործընթացում, գնահատվող ծրագրի վերաբերյալ ցանկացած տեղեկատվություն կարևոր և անհրաժեշտ է լինելու։

Չի ընդունվել։ Կարծում ենք եզրույթն ինքնին հասկանալի է և լրացուցիչ պարզաբանման կարիք չկա։ Բացի այդ, «տեղեկացված նեկայացուցիչների» շրջանակն անընդհատ փոփոխվում է, հետևաբար որևէ ձևով սահմանումը կարող է սահմանափակել անհրաժեշտ անձանց հետ հանդիպումների կազմակերպմանը։

Ընդունվել է մասնակի։ 19-րդ, 25-րդ կետերով նախատեսվող իրավական ակտերը վերաբերում են միայն ՖՆ աշխատանքներին, հետևաբար դրանք կարող են լինել լոկալ ակտեր։ 
31-րդ կետով նախատեսվող իրավական ակտի՝ Հետգնահատման հսկողության կարգի ընդունման մասով կարգավորումը Նախագծում խմբագրվել է՝ վերջինիս ընդունումը վերապահելով Գնահատման խորհրդին։

	39. Ազգային անվտանգության ծառայություն
	17.07.2024թ.

	
	11/1040

	1. Նախաբանում կիրառվող հվումը անհրաժեշտ է կատարել հիմնական օրենսդրական ակտին՝ համաձայն «Նորմատիվ իրավական ակտերի մասին» օրենքի 17-րդ հոդվածի 3-րդ մասի:
2. Հավելվածի 9-րդ կետի 1-ին ենթակետում անհրաժեշտ է հստակեցնել տեղեկատվական համակարգերին հասանելիություն ունենալու մասին դրույթը: Միաժամանակ, նույն ենթակետում «գաղտնի» բառից առաջ լրացնել «գնահատմանն առնչվող» բառերը: 
	Ընդունվել է, կատարվել են անհրաժեշտ խմբագրումները։ 

Ընդունվել է, կատարվել են անհրաժեշտ խմբագրումները։

	40. ՀՀ աշխատանքի և սոցիալական հարցերի նախարարություն
	18.07.2024թ.

	
	ՆՄ/ՍՀ-2-4/22761-2024

	1.Ներկայացված  Նախագծով սահմանվում է  բյուջետային ծրագրերի գնահատման կարգը, մինչդեռ պետք է նկատի առնել, որ ծրագրերի գնահատումը հանդիսանում է ծրագրերի մշտադիտարկման հետ ուղղակիորեն փոխկապակցված գործընթաց: Պետք է նկատել, որ Ծրագրերի իրականացման համար պատասխանատու կառույցները (նախարարություններ կամ այլ կառույցներ)  կունենան լուրջ դժվարություններ գնահատման համար անհրաժեշտ արդյունքային ցուցանիշները տրամադրելու հարցում, եթե այդ կառույցներում չեն իրականացվում ծրագրերի մշտադիտարկման աշխատանքներ: Հաշվի առնելով նշվածը, ինչպես նաև աշխատանքները առավել արդյունավետ իրականացնելու կարևորությունը առաջարկվում է. 
1) Նախագծի անվանումը վերաձևակերպել. «Բյուջետային ծրագրերի մշտադիտարկման և գնահատման կարգը հաստատելու մասին» Հայաստանի Հանրապետության կառավարության որոշման նախագիծ»: 
2) Նախագծում  նախատեսել նաև «Մշտադիտարկման իրականացում» բաժինը, որով մշտադիտարկման աշխատանքները կվերապահվեն (կհանձնարարվեն) Ծրագիրն իրականացնող կառույցներին, միաժամանակ ապահովելով դրանց համապատասխանությունը Նախագծով նախատեսված գնահատման պլանավորման և իրականացման աշխատանքներին: 
2.Հաշվի առնելով սույն դիտարկումների 1-ին կետը, առաջարկվում է  Նախագծի 3-րդ կետում հասկացությունների սահմանումը սկսել՝  «Մշտադիտարկման և գնահատման համակարգ» եզրույթի սահմանմամբ, հետևյալ  տեքստով. «1) Մշտադիտարկման և գնահատման համակարգ՝  կառավարչական, կազմակերպական և կանխարգելիչ գործիք, որը թույլ է տալիս իրականացնել Ծրագրերի վերաբերյալ սահմանված կարգով տեղեկատվության հավաքագրումը, համակարգված ուսումնասիրությունն ու վերլուծությունը և դրա հիման վրա ծրագրերի հետագա ընթացքի վերաբերյալ որոշումների կայացումը,»:
3.Նախագծի 1-ին մասի 3-րդ կետի  5-րդ ենթակետից հետո ավելացնել «Ծախսարդյունավետության գնահատում» եզրույթի սահմանումը հետևյալ ձևակերպմամբ. «6) Ծախսարդյունավետության գնահատում՝ Ծրագրի ընթացքում կամ դրա ավարտից հետո իրականացվող գնահատում, որի նպատակն է բացահայտել ստացված արդյունքի համեմատ կատարված ծախսերի արդարացված լինելը և արդյոք հնարավոր է գրանցել նույն արդյունքները ռեսուրսների ավելի օպտիմալ օգտագործելու պարագայում,»: 
4. Նախագծի 12-րդ կետի 4-րդ ենթակետով սահմանվում է «հետգնահատումային հսկողության իրականացում» գործընթացը: Առաջարկվում է այդ գործընթացի անվանումը այստեղ և ամբողջ տեքստում ձևակերպել  «հետգնահատումային մշտադիտարկման իրականացում» եզրույթով: 
Մնացած դիտողությունները ներկայացվել են track changes տարբերակով: 
	«Մշտադիտարկում» հասկացությունը Նախագծից հանվել է։
























Ընդունվել է մասնակի, Նախագծում ներառվել են արդյունքայնություն և արդյունավետություն եզրույթների սահմանումները։




Չի ընդունվել, քանի որ «Մշտադիտարկում» հասկացությունը Նախագծից հանվել է։

	41. ՀՀ արդարադատության նախարարություն
	24.10.2024թ.

	
	N /27.1/42749-2024

	1. Նկատի ունենալով «Նորմատիվ իրավական ակտերի մասին» օրենքի 17-րդ հոդվածի 6-րդ և 8-րդ մասերի, ինչպես նաև 18-րդ հոդվածի 3-րդ մասի կարգավորումները, անհրաժեշտ է Նախագծի նախաբանում հիշատակված օրենքի անվանումը կիրառել կրճատ տարբերակով:
2. Նախագծի 2-րդ կետում և Նախագծին կից ներկայացված Հավելվածի ողջ տեքստում (այսուհետ՝ Հավելված)  կիրառված «ՀՀ» հապավումը անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ և 3-րդ մասերի կարգավորումները, նույն դիտարկումը վերաբերում է նաև Հավելվածի 13-րդ կետում կիրառված «ՖՆ» հապավմանը:
3. Հավելվածի վերնագիրը անհրաժեշտ է համապատասխանեցնել Նախագծի վերնագրին, ինչպես նաև Նախագծի 1-ին կետին, որով նախատեսվում է հաստատել՝ Բյուջետային ծրագրերի գնահատման կարգը:
4. Հավելվածի 3-րդ կետն առաջարկում ենք շարադրել Հավելվածի 2-րդ կետից առաջ՝ հաշվի առնելով այն հանգամանքը, որ 2-րդ կետը սահմանում է գնահատման իրականացման հիմնական նպատակները, իսկ 3-րդ կետի համաձայն սահմանվում են բյուջետային ծրագրերի գնահատման կարգում կիրառված հասկացությունները, մասնավորապես՝ գնահատման հասկացությունը, ուստի հաջորդականությունը ապահովելու նպատակով նախ անհրաժեշտ է սահմանել թե ինչ է գնահատումը, այնուհետև ներկայացնել գնահատման հիմնական նպատակները, միաժամանակ առաջարկում ենք 3-րդ կետի 17-րդ ենթակետը շարադրել 3-րդ կետի 4-րդ ենթակետից հետո:
5. Հավելվածի 3-րդ կետի 5-րդ ենթակետում կիրառված «ՀՀ օրենսդրությամբ» ձևակերպումն անհրաժեշտ է հստակեցնել՝ հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» 2-րդ հոդվածի 1-ին մասի 7-րդ կետի համաձայն՝ օրենսդրությունն օրենսդրական և ենթաօրենսդրական նորմատիվ իրավական ակտերի ամբողջություն է:
6. Հավելվածի ողջ տեքստում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
7. Հավելվածի 3-րդ կետի 17-րդ ենթակետում «իրականացումՎ» բառն անհրաժեշտ է փոխարինել «իրականացում» բառով:
8. Հավելվածի 11-րդ կետի 1-ին ենթակետը նախատեսում է հետևյալը՝ Պաշտոնական պարտականությունները կատարելու ընթացքում գնահատողը պարտավոր է՝ պահպանել իր պարտականություններն իրականացնելու ընթացքում բացահայտած փաստերի կամ հանգամանքների գաղտնիությունը՝ կախված տեղեկատվության  բնույթից:
Նախատեսվող կարգավորումը անորոշ է և կարող է գնահատողի պարտականությունների շրջանակում կամայական հնարավորություն ստեղծել, ինչպես նաև անհասկանալի է ինչ սկզբունքով և չափանիշներով է որոշվելու թե որ բնույթի տեղեկատվություններն  են գաղտնի պահպանվելու:
9. Հավելվածի 12-րդ կետում հիշատակված ենթաօրենսդրական նորմատիվ իրավական ակտի անվանումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 6-րդ և 21-րդ հոդվածի 5-րդ մասերի կարգավորումներին:
	Հաշվի է առնվել, կատարվել են անհրաժեշտ խմբագրումները։


	42.Վարչապետի աշխատակազմ
	03.12.2024թ.

	1. Նախագծի նախաբանում, որպես լիազորող նորմ հղում է կատարված «ՀՀ բյուջետային համակարգի մասին» օրենքի 24-րդ հոդվածի 4-րդ կետին, համաձայն որի՝ կառավարությունը հաստատում է բյուջետային ծրագրերի գնահատման կարգը: Մինչդեռ նախագծի հավելվածի 1-ին կետի համաձայն՝ կարգով կարգավորվում են (…) ծրագրերի և միջոցառումների գնահատման գործընթացի հետ կապված  հարաբերությունները, ինչը չի բխում լիազորող նորմի բովանդակությունից: 

  2. Հավելվածի 6-րդ կետի համաձայն՝ գնահատման խորհրդի կազմը և աշխատակարգը հաստատում է Հայաստանի Հանրապետության  վարչապետը։ Հաշվի առնելով այն հանգամանքը, որ գնահատման խորհրդի կազմը և  կազմի մեջ մտնող անձանց շրջանակը արդեն իսկ հաստատվում է սույն նախագծով՝ հիմնավորված չէ  ՀՀ  վարչապետի կողմից նույնաբովանդակ որոշում ընդունելու հանգամանքը: Ինչ վերաբերում է աշխատակարգը վարչապետի որոշմամբ հաստատելուն, ապա այն ծանրակշիռ հիմնավորման կարիք ունի, քանի որ աշխատակարգային հարցերը կարող են լուծվել աշխատանքային խմբի շրջանակում:
 3. Հավելվածի 8-րդ կետով գնահատման խորհրդին վերապահված են այնպիսի գործառույթների իրականացում, օրինակ՝ 1) հաստատել գնահատման տարեկան ծրագրերը, 2) անհրաժեշտության դեպքում՝ նախաձեռնել արտահերթ գնահատումներ, 3) հաստատել ՀՀ  ֆինանսների նախարարության ներկայացրած գնահատման տեխնիկական առաջադրանքի և գնահատման հաշվետվության օրինակելի ձևանմուշները, 4) հաստատել գնահատման հաշվետվությունները և գնահատման արդյունքներով կայացնել համապատասխան որոշումներ, որը խորհուրդը՝ ելնելով իր խորհրդատվական բնույթից իրավասու չէ իրականացնել, հաշվի առնելով, որ այն քաղաքականության իրականացման տարրեր է պարունակում:
 Նույն դիտարկումը վերաբերում է նաև կարգի 32-րդ և 33-րդ կետերին:










  4. Հավելվածի 9-րդ կետով նախատեսվում է գնահատում իրականացնելու նպատակով ՀՀ  ֆինանսների նախարարության կառուցվածքում ստեղծել գնահատման ստորաբաժանում, այնուհետ շարադրված է գնահատման ստորաբաժանման գործառույթները: Գտնում ենք, որ 9-րդ կետով առաջարկվող կարգավորումը դուրս է սույն կարգի կարգավորման առարկայի շրջանակից:
[bookmark: _GoBack]
	5. Վերանայման կարիք ունեն հավելվածի 16-րդ, 27-րդ կետերը, նկատի ունենալով, որ իրավական ակտերի ընդունման իրավասությունը կարող է վերապահվել նախարարին, ոչ թե նախարարությանը:
	6. Նախագծի նախաբանում հղում է կատարված «Հայաստանի Հանրապետության բյուջետային համակարգի մասին» ՀՀ օրենքի 24-րդ հոդվածի 4-րդ կետին, ինչը չի համապատասխանում «Նորմատիվ իրավական ակտերի մասին» ՀՀ օրենքի 14-րդ հոդվածի 3-րդ մասի պահանջներին:
	1. Չի ընդունվել։ «ՀՀ բյուջետային համակարգի մասին» օրենքի 1.2-րդ հոդվածի 22-րդ կետով սահմանվում է, որ բյուջետային ծրագրի գնահատումը ծրագրերի և միջոցառումների համակարգված, օբյեկտիվ և բազմակողմանի վերլուծությունն է դրանց արդյունավետությունն ու արդյունքայնությունը բացահայտելու նպատակով:
2. Ընդունվել է, կատարվել են անհրաժեշտ խմբագրումները:






3. Ընդունվել է մասամբ: Հավելվածի 8-րդ կետի 3-րդ ենթակետը տեղափոխվել է 13-րդ կետ: 
Ինչ վերաբերում է խորհրդի կողմից որոշումներ կայացնելու իրավասությանը, ապա նշենք, որ խորհուրդը լինելու է կոլեգիալ մարմին, որի նախագահը լինելու է հարկաբյուջետային ոլորտի քաղաքականությունը համակարգող փոխվարչապետը։ Վերջինս օժտված է կայացնել քաղաքականության իրականացման տարրեր պարունակող որոշումներ, ինչը սահմանվում է ՀՀ վարչապետի 2018 թվականի մայիսի 25-ի N 565-Լ որոշմամբ, որի 2-րդ կետի 1-ին ենթակետի համաձայն ՀՀ փոխվարչապետերն իրավասու են իրենց համակարգման ոլորտներին վերաբերող կոնկրետ հարցերով գրավոր և բանավոր հանձնարարություններ տալ ՀՀ կառավարության անդամներին, ՀՀ կառավարությանը ենթակա մարմինների ղեկավարներին և ՀՀ վարչապետի աշխատակազմի աշխատողներին: 

4. Ընդունվել է, կատարվել են անհրաժեշտ խմբագրումները:




5. Ընդունվել է, կատարվել են անհրաժեշտ խմբագրումները:

6. Ընդունվել է, կատարվել են անհրաժեշտ խմբագրումները:

